
ערשטע גרופע פון פארוואונדעטע עזה קינדער האבן זיך ארויסגעלאזט קיין 

בריטאניע

ענגלאנד - די ערשטע גרופע פון קראנקע און פארוואונדעטע קינדער פון עזה האבן זיך ארויסגעלאזט 

קיין ענגלאנד אונטער א פראגראם וואס ערלויבט זיי צו באקומען מעדיצינישער באהאנדלונג, האט די 

בריטישע געזונטהייט מיניסטעריום געמאלדן.

​​​​​​​

פרעמיער מיניסטער קיער סטארמער האט געמאלדן אין יולי איבער דעם פראגראם אונטער וואס 

בריטאניע וועט עוואקואירן עזה קינדער פאר באהאנדלונג, צוליב וואס רוב שפיטעלער אין עזה 

פונקציאנירן נישט. די רעגירונג האט נישט באשטעטיגט וויפיל קינדער עס וועלן געברענגט ווערן קיין 

בריטאניע אונטער דעם פראגראם.

אמעריקאנער סעקרעטערי אוו סטעיט רוביא באזוכט מדנ"י

מדנ"י - דער אמעריקאנער סעקרעטערי אוו סטעיט מארקא רוביא איז אנגעקומען אין מדנ"י פאר אן 
אפיציעלע באזוך, א וואך נאך וואס די איי.די.עף. האט אטאקירט כאמאס פירער אין קאטאר, אן 

אטאקע וואס רוביא האט געזאגט אז וואשינגטאן איז "נישט צופרידן".

רוביא האט צווישן אנדערע באזוכט דעם כותל המערבי אין באגלייטונג פון פרעמיער מיניסטער 

נתניהו און דער אמעריקאנער אמבאסאדאר צו מדנ"י מייק האקאבי, און זענען ארומגעפירט געווארן 

דורך סולי אליאב, דער הויפט עקזעקיוטיוו פון דעם כותל המערבי העריטעדזש צענטער.

וואשינגטאן - דער אמעריקאנער קאנגרעסמאן מייקל מאקאול פון טעקסאס, א לאנגיעריגער 

רעפובליקאנער געזעץ-געבער פאקוסירט אויף אויסערן איינגעלעגנהייטן, האט געמאלדן אז ער וועט 

נישט לויפן פאר ווידערוויילונג אין 2026. מאקאול איז געווען א שטארקע שטיצער פאר אמעריקאנער 

מיליטערישע שטיצע פאר מדנ"י און אוקראינע.

קאטאר - דורכאויס א רעדע נעכטן זונטאג איידער דעם עמערדזשענסי אראבישן-איסלאמישן זיצונג 

אין דאהא, האט דער פרעמיער מיניסטער פון קאטאר מוכאמעד אל טהאני געזאגט אז די מדנ"י 

אטאקע אויף כאמאס פירער פאריגע וואך וועט נישט אפשטעלן זיין לאנד פון פאראויסגיין מיט 

אנשטרענגונגען צו פארהאנדלען אן אפמאך צווישן מדנ"י און כאמאס.

מדנ"י - מער ווי 300,000 פאלעסטינער האבן שוין עוואקואירט פון עזה סיטי צו אנדערע געגנטער 
פון דעם פאס, לויט פרישע שאצונגען דורך די איי.די.עף,. ארום א מיליאן פאלעסטינער האבן 

געוואוינט אין עזה סיטי איידער די איי.די.עף. האט זיך אנגעהויבן גרייטן פאר די גרויסע אפענסיווע 

קעגן כאמאס אין דער באוואוינטער שטאט.

נעפאל - די טויט-צאל פון די אומרוען אין נעפאל לעצטע וואך איז געשטיגן צו 72, האבן אויטאריטעטן 
געזאגט, נאך וואס זוכעריי און רעטונגס קרעפטן האבן אנגעהויבן רייניגן רעגירונג אפיסעס און הייזער 

וואס זענען אונטערגעצינדן געווארן דורכאויס די מאסיווע אנטי-רעגירונג פראטעסטן דורך יונגע 

בירגער.

רוסלאנד - אוקראינע האט דעם זונטאג פארטאגס דורכגעפירט א מאסיווע אטאקע מיט כאטש 361 

דראונס וואס האבן געצילט רוסלאנד, האבן רוסישע באאמטע געמאלדן. די גיגאנטישע 

'סורגוטנעפטעגאז' אויל איינריכטונג, איינס פון די גרעסטע אין רוסלאנד, איז געווען צווישן די צילן 

וואס זענען באטראפן געווארן.

מתוך אמירת סליחות
בהשתפכות הנפש

ביום א' דסליחות תש"מ

מהרה"ק מצאנז קלויזענבורג זי"ע

צו זעהן די ווידיאו קליקט דא

צו הערן דורכ'ן טעלפאון
רופט: 718.689.1363 
ארה"ק: 0723982560

​​​​​​​
נ.ב. להשיג שאר הקלטות, ווידיאו'ס מד"ת של

רביה"ק מצאנז קלויזענבורג זי"ע שנערכו וי"ל על ידינו
נא לשלוח אימייל לכתובת: באוצר החיים:

oitzerchaim@gmail.com

דרוקט דא' צו רעזערווירן דיין עד

וואס צו ערווארטן די וואך אויפן סטאק מארקעט: פעדעראלע רעזערוו 

אינטערעסט ראטע באשלוס 

די וואך וועט די פעדעראלע רעזערוו זיך זעצן פאר די עקאנאמישע פאליסי זיצונג און מעלדן זייער 

באשלוס איבער די אינטערעסט ראטעס אויף מיטוואך. וואל סטריט ערווארט מיט א 100% 

זיכערקייט אז זיי וועלן שניידן די אינטערעסט ראטעס מיט א פערטל פונקט. 

מיטוואך וועט דער פארזיצער דזשיראום פאועל געבן א רעדע פאר די פרעסע, א רעדע וועלכע 

אינוועסטירער וועלן מעסטן און אפלערענען א יעדעס ווארט, און האט די פאטענציאל צו שטארק 

שאקלען די סטאק מארקעט.

דינסטאג וועט ארויסקומען די ריטעיל סעילס באריכט פאר חודש אוגוסט, אויך גאר א וויכטיגע 

באריכט וועלכע צייגט די שטאנד פון אמעריקאנער שפענדונג.

מיטוואך וועט די סי-אי-או פון מעטא, מארק זוקערבערג, אויפטרעטן ביי די יערליכע מעטא 

קאנפערענץ. די וואך וועלן פעדעקס, דזשענעראל מילס, און בּוליש מעלדן דריטע-קווארטל 

פארדינסטן צווישן אנדערע.

כינע'ס עקאנאמישע פארשטאטערונג האט זיך פארערגערט אין חודש אוגוסט ווען דאס לאנד'ס 

ריטעיל סעילס איז געשטיגן מיט בלויז 3.4% פון א יאר פריער, פארפאסנדיג די פארשאצונג פון 

עקאנאמיסטן פאר א 3.9% וואוקס און ערגער ווי די 3.7% אין יולי.

עסטראזענעקא האט אפגעשטעלט געפלאנטע 200 מיליאן פונט 

אינוועסטירונג אין בריטאניע

דער בריטישער וואקסין ריז עסטראזענעקא האט אפגעשטעלט א געפלאנטע 200 מיליאן פונט 

)$271 מיליאן( אינוועסטירונג אין איר קעמברידזש פארשונגס צענטער, האט א ווארטזאגער פון די 

פירמע געמאלדן.

די באשלוס צו אפשאפן די אינוועסטירונג, וואס איז געווען באשטימט צו שאפן 1,000 דזשאבס, קומט 

נישט לאנג נאך וואס די פירמע האט אפגעשטעלט פלענער צו אינוועסטירן 450 מיליאן פונט אין איר 

וואקסין פאבריקאציע פאבריק אין צפון ענגלאנד, צוליב א שניט אין בריטישער רעגירונג שטיצע.

מעיאר עדעמס וועט אונטערנעמען אייגענע אומאפהענגיקע אנקעטע

ניו יארק סיטי - די ווידערוויילונג קאמפיין פון מעיאר עריק עדעמס האט געמאלדן אז זי וועט 
דורכפירן איר אייגענע אומאפהענגיקע אנקעטע צו באשליסן אויב עדעמס וועט ווייטער פארזעצן מיט 

זיין מעיאר פארמעסט.

לעצטע אנקעטעס צייגן אז עדעמס פארמאגט כמעט נישט קיין שאנסן צו זיגן אין דעם פארמעסט. 

מעיאר עדעמס באשולדיגט אז די אנקעטעס זענען באאיינפלוסט דורך די מידיע און אז דאס שטערט 

זיינע שאנסן צו זיגן.

 לאנדאן: מאן פארדעכטיגט אין וואנדאליזירן שולן און אידישע אינסטיטוציעס

געווארן אנגעקלאגט

פאליציי אין ענגלאנד האבן אנגעקלאגט א 37-יעריגער מאן, אידענטיפיצירט אלס לאנוט בולד, מיט 

רעליגיעזע-מאטיווירטע קרימינאלע פארברעכנס נאך א צאל אטאקעס וואס ער האט דורכגעפירט 

קעגן שולן און אידישע אינסטיטוציעס אין צפון-מערב לאנדאן.

בולד איז ארעסטירט געווארן דעם פרייטאג אין דער הענדאן אומגעגנט פון צפון לאנדאן. ער איז 

אנגעקלאגט געווארן מיט זעקס קלאגעס פון ראסיסטישע און רעליגיעזע קרימינאלע פארברעכנס.

צווישן זיין קרימינאלע פארברעכנס, ציילט זיך כאטש זיבן באזונדערע אינצידענט ווען ער האט 

פארשמירט שולן און פריוואטע אידישע רעזידענטן מיט אפפאל, און דאס אויך אריינגעווארפן אין 

עטליכע קארן.

החתן ברוך אלי' נ"י בן מו"ה חיים אברהם קוואדראט הי"ו )ב"פ(

עב"ג בת מו"ה מענדל רייכמאן הי"ו )ב"פ(

שדכן מו"ה סנדר מייזעלס הי"ו )ב"פ(

החתן שמעון נ"י בן מו"ה שרגא צבי וועבערמאן הי"ו )ב"פ(

עב"ג בת מו"ה יואל בנימין גרינוואלד הי"ו )ב"פ(

שדכן אשת מו"ה חיים יצחק האלבערשטאם הי"ו )ב"פ(

